
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০২
বেল্লিক রামায়ণ।






আমার যে গুরুজন তারে অপমান।

কেমনে আমার কাছে বাঁচায় সে প্রাণ॥

উচিত প্রাণেতে মারা এখনি তাহারে।

নারীহত্যা পাপ তেঁই নাহি ফেলি মেরে॥

হাতেও প্রহার করা নহে ত উচিত।

ছােটলােকি ধরণে সে অতীব কুচ্ছিৎ॥

অতএব তাহাও না করিব ত আমি।

করিব যা এখনি তা দেখিবে গো তুমি॥

হাতে না মারিয়ে আমি মারিব ত ভাতে।

হেন শাস্তিদান আর নাহিক ভারতে॥

ক্ষুধায় আকুল হয়ে কাঁদিতে থাকিবে।

কত ধানে কত চাল তখন বুঝিবে॥

জানে না যে মাতৃভক্ত কতটা সে আমি।

উত্তম মধ্যম শাস্তি দিব ত এখনি॥

তুমি মাের জননী গো তোমার সাক্ষাতে।

বলিনু এ সার কথা, কিছু নহে মিথ্যে॥

প্রতিজ্ঞা আমার এই রহিল অটল

শ্রবণ মাত্রেতে দেহ করি দিবে জল॥

যতক্ষণ আজিকার এ দিন রহিবে।

ততক্ষণ ভাত নাহি খাইতে পাইবে॥

নামটি ভির্কুটবীচি—হয় এ ভাতের।

ভক্ষণ মাত্রেতে বাড়ে ভির্কুটি নরের॥

